
本會介紹

編者的話
時間真係過得好快，回想我地第九屆全港大學澳門學生會初初成莊只有五人

時的擔心，到經歷舉辧各種活動包括今期期刊所遇到的各項困難，最後我們

都堅持了下去，用一顆溫暖的心去服務在港就讀的澳門學生以及希望來港升

學的澳門中學生，我相信我地五人也有所成長，亦在此衷心希望第七期

Mackonese可以為大家提供有用的資訊。在香港升學是一件不簡單的事，
事前的準備功夫和對學習水準的要求都很嚴謹，要仍在迷惘中的中學生下決

心前往香港升學背後一定要有足夠的認知，係今期Mackonese，除左一如
既往各大學的入學要求、周邊美食推介和香港Local的潮語學堂，還有對
Freshman和老鬼的真心問真心答，到底在香港讀書的澳門學生是生活得多
麼精采，希望讀者們可以在其中一探究竟。最後，引用江湖的一句說話祝福

在港就讀的各位澳門人，在這社會動盪的時期，不要成為那種懂得很多道理

卻仍舊過不好一生的人，按時睡覺做個乖寶寶，好好學習天天向上。

全 港 大 學 澳 門 學 生 聯 會 ， 英 文 名 稱 為 The Federation of Joint
Universities Macau Students in Hong Kong，簡稱FMSHK，是一個在
香港讀書的澳門大學生成立的非牟取團體，亦是一個於澳門註冊登記的合法

社團。同學組織聯會的目的是為澳門中學生提供前往香港各大專院校升學資

訊、幫助前往香港升讀大學的澳門學生適應香港的學習模式和大學生活，並

且致力與澳門各中學發展友好合作關係。 我們每年都會於澳門舉辦赴港升學
講座，邀請在香港就讀的大學生分享心得，使中學生們從中獲得更多的資

訊，同時解答他們對往香港升讀的各種疑問，讓他們知道入讀香港大專院校

的要求。近年，我們更舉辦「全港大學參觀一日遊」，讓中學生能參觀香港

多所大學的校園及設施，認識其文化、環境及特色。 現在，前往香港升讀的
澳門同學越來越多，在未來的日子，我們會盡力為澳門中學生提供最新的資

訊，並且積極幫助來港升讀的同學適應新的生活和學習環境。同時，部分同

學在完成大學課程也會選擇留港工作，為增強他們的競爭力，我們計劃於未

來為他們舉辦各種工作坊，培訓技能，好好裝備自己。本會設有Facebook
專頁http://fb.com/fmshk及網站http://fmshk.info，希望為同學提供最
新、最全面的資訊。

Hello~大家好! 我係Bowie，宜家係城
市大學讀緊金融，今年year 2。我係第
九屆FMSHK既內務副理事長，平時興趣
係設計同攝影，所以特地擔任呢本期刊

既美術指導:) 專長同理想都仲追尋緊，
但係唔代表冇意義，因為我鐘意見識到

新事物，再搵到真正喜歡既事。如果你

問我點樣維繫一支莊既關係，我會答你

表面功夫我唔會做。約莊聚食飯po莊相
係有用，重要既係我尊重同欣賞我既每

一位莊員，大家互相認同支持，真心對

待呢支莊，呢支就會係支靚莊。

Hello~我係Richard,宜家喺科大讀緊計算機
科學同數學系, year2。我係第九屆FMSHK
嘅秘書長。中六報考大學/啱啱升上大一嘅時
候一定會好迷惘, 而作為在港澳生, 我地嘅群
體又未算太大, 唔多人清楚我地嘅pathway
應該點。好慶幸有兩位喺UST讀書嘅上莊，
佢地開拓咗澳生去科大升學嘅路，仲一路引

領我由入大學前到熟識大學，分享咗唔少佢

地嘅經驗。咁之後我上咗莊、升上咗year2,
又有新一屆嘅學生嚟問我問題，由受助者到

幫助者嘅轉變，實在係好開心同有滿足感嘅

過程。咁我宜家亦都係大學之中做不同嘅嘗

試，希望為後嚟嘅人照亮更多唔同嘅路向選

擇。而FMSHK E一個群體，就似將一盞盞燈
匯聚成一座燈塔，引領一屆屆澳門學生跨越

伶仃洋嚟到香港讀書。希望下莊可以將E一種
引路人精神同方式傳遞落去。

Hello～我係Jacqueline，依家係浸會大學讀
緊經濟系，今年Year 2。我係第九屆FMSHK
嘅外務副理事長。一開始來香港讀書嘅時候，

好多關於大學嘅事都唔清楚，識到嘅新朋友都

唔多，好彩我有中學識嘅朋友仔同我一樣都過

左香港讀書，好多事都可以請教佢地。開學無

幾耐我啲港澳生朋友仲介紹左FMSHK呢個會
比我。我覺得大學最重要係多啲嘗試新事物，

走出自己嘅舒適圈，所以決定試下上呢支莊，

順便幫助對升學有疑問或者啱啱上大學嘅新鮮

人。一年又過去，我好慶幸自己係呢個會嘅一

分子，可以同大家一齊經歷搞活動、去交流團

同莊聚等，成為好朋友。我覺得人生唔同嘅階

段都有迷惘嘅時候，記住冷靜思考、隨心而

行，唔好令自己後悔，大家加油！

Hello大家好，我係 Elissa～係第九屆
FMSHK嘅財務長，而家喺香港理工大學讀緊
會計，今年year 2。當初決定上FMSHK呢支
莊係因為我覺得呢個會搞嘅活動好有意義，

除咗可以提供一啲香港升學資訊俾澳門嘅中

學生，仲可以提供一個平台俾喺香港讀書嘅

澳門人互相認識，上年仲係 freshman嘅
我，初初嚟到香港讀書嘅時候仲未適應，喺

大學又好少機會遇到來自澳門嘅同學，所以

好開心今年有幸加入FMSHK呢個大家庭，令
我可以識到好多來自唔同大學嘅澳門人，大

家一齊成長、學習同互相幫助，特別係認識

到今年呢一班莊員，上莊一年絕對係我大家

生涯入面其中一樣最難忘嘅經歷，亦令我的

大學生活變得更加充實同精彩。希望下莊都

會好好享受未來嘅一年啦。

大家好，我係第九屆全港大學澳門學生聯會嘅理事長黎家成，依家係香港中文

大學讀緊城市研究，平時最中意就係同唔同嘅人交流，所以希望係FMSHK建立
到一個和諧共融GE澳門人大家庭，希望係未來有多D學弟學妹過嚟香港升學
啦，中大同學仔平時見到我都可以打個招呼揾我傾計溫書食飯咩都OK!!!!!!

1 2

身份證明文件
同學需提交香港身份證(如有)或護照的副本。 
高中成績表

同學需提交最近三年的中學成績表。 
公開考試成績/預測成績
同學可提交GCE/IB/SAT的成績。GCE要求至
少三科A-Level或者兩科A-Level加兩科AS-
Level合格；IB一般要求至少30分；SAT則要
求Reasoning Test 總分達1800分以上，而
三科Subject Test要求每科皆600分以上。
如同學報讀大學時未完成考試，可先向學校申

請預測成績用作報名，待公開試成績公佈了再

補交。 
英文能力評估考試
同學可提交 IELTS/TOEFL/GCE/IGCSE的成
績， IELTS一般要求總評分至少達 6.0或以
上；TOEFL則要求筆試達550分或以上，而網
絡考試需達79分或以上。 
個人履歷及自傳
建議同學在自傳中多著墨於自己對學校科系的

興趣及報考原因，以及羅列以往的個人經歷及

成就，讓教授相信自己有足夠的能力和意願修

讀該科。 
推薦信
建議同學找兩位相熟的學校老師作為推薦人撰

寫推薦信。

比賽／活動證書
同學可提交最近三年內所獲得的比賽獎狀及其

他證書。

所需文件

1.    建立及啟動報名帳號，香港的大學普遍使用網上報名系統，同學可到自己
心儀的大學網站，使用自己的電郵地址註冊及啟動報名帳號，並開始進行報名。

2.    填寫個人資料，同學可以登入系統開始填寫資料，例如個人資料、報讀科
目、校內成績、教育背景、公開試成績以及個人成就等。 
3.    上載文件，在填寫資料後，同學需要把各項文件上載到系統。每間大學的
系統均設有檔案大小及格式限制，一般要求文件使用.jpg或.pdf格式。如同學
未有齊全的文件，可先提交報名申請，然後再補交相關文件。 
4.    提交申請，同學再三檢查確保填寫的資料無誤後便可以提交報名，並需要
繳交報名費，而報名費可透過香港的銀行戶口或信用卡繳付。

報名程序

02

撰文  
楊卓橋

提交申請後，同學應定時查閱電郵信箱及登入網上系統，以

知悉申請的最新情況，例如面試資訊。部分科目可能需要進

行面試，一般會以電話或Skype形式進行，亦有可能要求同
學親自到大學進行面試及筆試。

Offer如果同學成功被錄取，就會收到來自大學的offer
letter，然後同學需在限期選擇是否接收offer。如同學選
擇接受offer，就需要繳交10,000至20,000港完的留位
費，並需要達到錄取條件及補交相關文件，才算完成整個報

名程序。

等待大學回覆及面試

03

注意：各大學自設定申

請程序及截至日期，同

學應到自己心儀的大學

網站留意相關資訊。3 4



UST
T H E  H O N G  K O N G  U N I V E R S I T Y  O F  

S C I E N C E  A N D  T E C H N O L O G Y

    香港大學是香港歷史最悠久
的高等學府，港大的排名在香

港高等院校中長期名列前茅。

    《 QS世界大學排名》
（ 2020）及獨立的地區性
《 QS 亞 洲 大 學 排 名 》

（2019）中分別將港大位列第
25及第2。

    港大位處港島西薄扶林，
對於澳門學生來說，由香港

大學往返澳門非常方便，從

香港上環碼頭坐港鐵到香港

大學站只需大約4分鐘車
程。

    港大的校園建築群採愛德
華式風格，隨處可見帶一點

點陳舊，但卻因歲月的洗禮

的古老建築，綻開出難以掩

蓋的獨特光芒。

KongU
H O N G  K O N G  U N I V E R S I T Y

撰文  
楊卓橋、盧朗焮

大學

特色

    科技大學是一所國際性的研究型大
學，與環球思想領袖及中國內地均有緊

密連繫。

    科大畢業生於全球就業能力排名第
16位，連續六年位列大中華區榜首。 
    科大於《2019年度泰晤士高等教育
全球頂尖350所年輕大學排名》位列榜
首。

科大校園佔地超過60公頃，
座落於地靈人傑、背山面海

的清水灣半島上。

5 6



CITYU
C I T Y  U N I V E R S I T Y  O F  H O N G  K O N G      香港中文大學是香港乃至亞洲首屈一指的

研究型綜合大學，以「結合傳統與現代，融會

中國與西方」為使命。

    《QS世界大學排名》（2020）及獨立的地
區性《QS亞洲大學排名》（2019)中分別將
中大位列第46及第9。

    書院制是中大特色，
在本港大學中獨一無

二。到了2012年，中大
校園共有九所書院。書

院各有獨特文化，但匯

聚在一起，卻又塑造了

中文大學的精神面貌。

    中大依山而建，俯瞰吐露港，是全港最
寬廣、最綠意盎然的校園。

    城大校舍東部毗連又
一城及港鐵九龍塘站，

其獨特的地理位置使之

成為最方便港九新界學

子的學府之一。

    城市大學是年輕而充滿活力的大學，近年發展迅速，
在研究方面表現卓越。

    《QS世界大學排名》（2020）及《泰晤士高等教育世
界大學排名》（2019）中分別將城大位列第52及第
126。  
    城大設有六年制的獸醫課程，課程框架特別。CUHK

T H E  C H I N E S E  U N I V E R S I T Y  

O F  H O N G  K O N G

7 8



POLYU
T H E  H O N G  K O N G  P O L Y T E C H N I C  U N I V E R S I T Y

    理大積極在世界各地建立
網絡，以期進一步推動教育

及科研發展，促進學術及文

化交流。

    《QS世界大學排名》
（2020）及《QS亞洲大學
排名》（2019）中分別將理
大位列第91及第31。
    理大設有八大學院，涵蓋
多個知名學士學位課程，其

中包括全香港獨有的專業，

如：服裝及紡織學、物流及

航運學、眼科視光學、放射

學、測繪及地理資訊學等。

    理大校園位於紅磡，地處香港市
中心，鄰近紅磡海底隧道同港鐵紅

磡站，交通接駁便利快捷。

大學生心得

美食大學

大學生潮語學堂

撰文  
何諾霖
楊卓橋
吳嘉豐
盧朗焮

大

學

生

心

得

Freshmen 

Senior
Hello~我係Abby 我係一個在香

港長大的
澳門人，

我在城大
讀建築工

程

Year 2。我由細細
個都知我

係個澳門
人，但係

因為我爸
爸的工作

關係，我

在香港住同
埋讀書，其

實除咗某些
傳統節日之

外我都好少
番澳門，我

好多朋

友都係香
港人，上

咗城大之後
我好開心

識番D相近年齡的澳
門朋友，

令我對

澳門的歸屬
感都多咗，

希望可以認
識到大家(๑˃̵ᴗ˂̵)

大家好呀我係Fina！我喺澳門嘉諾撒聖心英文
中學畢業，而家喺香港中文大學讀緊工商管理

嘅一年級。由於我好鐘意參加吾同嘅活動，所

以我好期待大學嘅生活，嚟香港讀書之前，我

覺得大學係一個好多元化嘅地方可以學到吾同

方面嘅知識、識到吾同國家嘅人、參加吾同種

類嘅活動令到自己有所成長，而我入左大學之

後最大嘅目標就係吾令自己喺大學生涯留下任

何遺憾！以前嘅我，因為吾夠膽接觸吾同嘅事

物而令到自己錯失好多機會，而入左大學，我希

望我可以嘗試吾同嘅事，接受每一個新挑戰，

令到我有一個充實而難忘嘅大學生活。我想嚟

香港讀書嘅原因係因為我去左吾同大學嘅開放

日，而當時中大嘅環境喺我心目中留下一個好

深刻印象，令到我有入中大依個目標，不過難關

先係岩岩開始.......我考完公開試嘅時候，仲未
收到中大嘅任何消息，當我以爲離自己目標越

黎越遠嘅時候突然收到大學嘅面試！所以記住

我地無時無刻都要裝備好自己，吾好放棄自己

嘅夢想，我希望你地都可以入到自己理想嘅大

學！雖然我入中文大學嘅依條路吾容易，但係

越吾容易得到嘅野先會越有挑戰性，自己先會

會越珍惜依次機會，我都慶幸自己一直都冇放

棄，勇敢向前，做到最好！
我叫Miffy，今年係香港理工大學year1
嘅 學 生 。 Major 係 advertising
design。嚟香港讀書之前覺得大學生活
應該比中學輕鬆，但係嚟到之後覺得有好
多assignment。特別我讀design，每
個禮拜都要畫幾十幅畫。又要用手畫，又
要用電腦畫，仲要寫written report。比
我想象中辛苦。入咗大學之後我希望可以
同時兼顧學業同社交，希望識到多啲朋友
同時又可以有個唔錯嘅GPA。至於點解
我嚟呢到讀，係因為我自己本身幾鐘意
design呢科，知道Poly嘅design都幾出
名。加上相比外國我比較鐘意香港嘅環
境，所以揀咗嚟呢到讀。記得啱啱嚟到
Poly嗰陣，對學校好多野都未了解，唔
知要reg咩科。好彩有組媽幫手，推薦咗
一啲好讀嘅科比我，仲教埋我要點reg
科，幫我搶位。

Hello 我係Lydia 我係城市大學讀緊
環球商業 year1 我希望我嘅大學生活
係可以除左讀書之外都可以輕鬆啲可
以周圍挽 而我呢四年做到嘅事就係可
以有機會出去exchange見識更多

Hi 我係Hannah 係city 讀緊marketing 嘅year2
student. 啱啱入u通常係好無助 只要主動啲識多啲
朋友仔就好快適應到 係大學四年話長唔長 除左讀書
最緊要就係搵到自己嘅方向同興趣 Everyone has
their own time zone. 唔駛急住去追人地嘅步伐 只
要係做自己中意做嘅事就係最有意義 所以大家加油
同好好享受呢4年ulife啦！

老鬼 
後記

大家好，我係Justin！我依家係香港大學讀緊會計及
金融，今年大二。我畢業於澳門聯國學校。係到講得

野，我當然係澳門人啦！哈哈！係大學裡面我做過好

多幾有意義深刻既野。我Freshmen戈年做過晚會既
司儀，足球比賽入過波，玩左一年棍網球，拿過成績

進步獎，同埋join左好多programme增值自己。其
中一個programme仲有幸成為到香港大學MBA
&EMBA既Director既Mentee。我喺大學入面都遇
到幾多困難，特別係適應期（一年級第一個學期）。

戈陣既自己好多野都唔識，deadline過左都唔知，又
唔識reg科友唔識融入大學戈種教書體系。係聯國14
年我一直都係係小班制裡面學校，一下子黎到百幾人

既班一開始真係唔適應。慢慢，不斷問同學師兄教授

野，我就成長並減小犯錯。所以大家唔識一定要問，

問人野冇cost，唔好怕醜。要記住喺大學冇人會提醒
你溫習提醒你做野，唯一提醒你既戈個就係你自己。

遇到困難挫折嘅時候，不要氣餒，記得一切都會過

去，要做的就是喺呢次挫折同困難中成長，不然你將

來會遇到同樣的困難。仲有就係唔好怕難，唔好懶，

你要知道自己幾辛苦考入同屋企人交幾多學費。玩係

可以，我都好鍾意玩，但係如果你玩到唔記得讀書，

你將來就會後悔。最後想同各位澳門人講句加油！唔

好活係“澳門人差過香港人”既框框到，努力比人一個

你想人地點唸澳門人既形象，因為事實上你依家就係

喺香港既澳門代表。有咩問題都可以問我！

Hi 大家好，我叫Lino，葡藉澳門人，2013年來港讀大學，2017年度香
港理工大學畢業生，主修(BBA) hons Major in Accountancy, 副修
Minor on Japanese。現在留港工作中。2017年畢業後，而家我係香港
既會計師事務所從事審計行業，期間努力累積經驗，努力成為ACCA會計
師公會成員。畢業後曾考慮是否留港或回澳工作，但我最後選擇希望留香

港多累積工作經驗，增廣見聞，希望多增長知識後再回澳貢獻社會。所以

雖然已在香港工作2年，但我可能會再留多1年左右，獲取多點經驗後才
回澳發展。大學生活中最懷念就是生活上較他與朋友間既互動，大家一齊

做project 搞活動，一齊開心放鬆地完成一件事後得到既滿足感同歡樂
感。岀黎工作後朋友們都各比較忙，較難再聚埋一齊。但都依然會保持

聯絡定期見面。最後，歡迎各位澳門同學仔黎到香港讀書。香港係一個近

家又好適合岀外學習既好地方。希望黎到香港讀書既澳門人能夠努力學

習各種知識，多啲同唔同人交流，增廣見聞，努力實現各自既理想。最

後希望各位學有所成後願意回澳發展貢獻社會。一齊為澳門既未來出一分

力！

我係Steven TONG，FMSHK第六屆理事會成員。今年啱啱喺CUHK畢業，Major係Cell
and Molecular Biology，目前係HKUST嘅Master of Public Policy Year 1。都經常有人問
我點解要唔繼續讀生物，而轉讀MPP。咁其實簡單d嚟講，就係興趣啦。喺大學四年
間，通過FMSHK嘅各種活動同埋暑假嘅幾份實習，對公共政策慢慢產生興趣。而
且，本身公共政策就係跨各個領域嘅科目，所以我喺MPP都可以繼續運用Bachelor四
年嘅知識。可能有人會好奇兩間大學有咩唔同，我就講下我個人嘅一d好淺層嘅簡單
體驗啦。我對CU嘅第一印象係大，真係好大！喺CU生活就一定要識得行各種捷徑
啦。得閒時候，喺學校行下山都幾舒服，而且成日可以見到可愛嘅貓貓。然後就係有
唔少好野食，例如Medcan檸檬批，NA can紅豆冰。而CU同UST最大嘅分別就係
CUHK有9個書院，而唔同書院有唔同嘅活動、設施同埋學生福利。UST比我嘅第一
印象係，海景真係好靚，得閒去天台吹下海風，或者去海邊行下，真係好舒服。而
UST都有唔少餐廳，目前體驗過嘅都覺得味道唔錯。然之後就係Master嘅海量嘅
assignments同埋readings，真係好忙！至於畢業之後，我主要考慮嘅工作地點會有澳
門、香港、深圳同埋珠海。但係我就冇話一定要去邊到做，一切都係睇「機會」。我
可能會同時向唔同地方嘅公司申請，最後就睇下邊個比offer就去邊啦。最後，如果你
宜家喺香港讀緊書，珍惜呢個機會；如果你考慮緊嚟唔嚟香港讀書，嚟吧。香港係一
個好多元化、國際化嘅地方，有千千萬萬種可能性。學習嘅時候，你可以接觸到來自
世界各地嘅資源；休息時，有唔同嘅商場、美食、景點可以比你選擇；畢業後，亦都
有唔同行業各種機會可以考慮。最後嘅最後，各位記得多d留意我地FMSHK啊~

    由中學到大學到踏
足社會工作，大家都

會面對人生中不同嘅

挑戰，經歷各種高低

起跌。編者十分認同

「態度決定高度」呢

句說話，從各位大學

生同老鬼嘅分享可以

知道，好嘅態度就係

成大事必備嘅條件。

當然要有一定嘅自信

心，相信自己，加上

努力不懈，向目標前

進。希望大家都可明

白自己嘅價值、清楚

自己嘅狀況同選擇嘅

道路，記住唔需要人

地嘅認同去肯定自己

㗎，因為每個人都潛

在着無限嘅可能。

美大

食學

南山邨 白汁西米露

    位於九龍塘的城市大學宿舍附近，只要步
行十多分鐘便能到達70年代屋村—南山
邨。除了有第六期介紹過的著名品香樓和眾

多CP值高的美食外，南山邨更是人氣的文
青打卡點。

    今期推薦的是最適合給飯後拉大隊去或是
口痕想食宵的人，「白汁西」有清涼的白汁

沙冰同大大粒超有口感的西米露，配搭鮮嫩

的芒果襯托，係炎炎夏日最享受！

白田 鳴門丼丼屋

    同樣鄰近去城市大學的
美食仲有位於白田的隱世

蛋包飯專門店—鳴門丼丼

屋，今期推薦的當然是店

舖主打的日式芝蛋飯便

當。鳴門丼丼屋大部分的

食品都是以日本風味便當

盒裝的，主角是滑嫩的雞

蛋和邪惡的芝士，加上五

花八門的日式小食當配

菜，小編我比10分。

深水埗 萬發

    一年一度又到左9月
呢個瘋狂開sem飯的
月份，身為城大人講

起開sem飯梗係食萬
發。去到萬發檯檯必

點的就係小編極力推

介「黑椒薯仔牛柳

粒」！呢碟小炒重點

唔係黑椒唔係牛，係

金黃色、外脆內軟、

香脆可口的薯仔！薯

仔都可以做主角，甜

甜地又夠鑊氣，送個

靚仔仲一流！

城

大

餓

鬼

篇
撰文  
何諾霖
楊卓橋

深水埗 薩利亞

學生哥食平D之選，越多人越抵食
系列，沙津意粉Pizza漢堡樣樣
齊，仲有招牌肉醬多利亞(其實是
義大利焗飯)。全部菜品價位落於
20至40HKD之間，就算編者有次
食到放題咁，都唔洗一舊水。餐

廳環境方面都十分乾淨舒適。編

者自私推薦墨汁意粉，食到成口

墨汁時特別滿足忍唔住笑，切記

唔食搶食物，分享才是美德

Kam

dei6Tin1

daai6 
hok6
ng5
gin6
si6

faan6
sung3Soeng1

Ching

 se4

Libra

Yo
Zip3

大學生
用語學堂

daai6  hok6 saang1 

ciu4 jyu5 hok6  tong4

終日埋首課本，

不與同學聯誼。

整天鑽研筆記，

不多運動舒展。

摺

拉把
大學圖書館。

摺的相反詞。

Y O

通常指人奇怪、

難相處。 KAM

CHING
原本應寫成C hing，即師兄。

打蛇
校方巡查有沒有人非法留宿。

Daa2 
tong天地堂

大學上堂時間表並唔緊密，一日內可能只有一

兩節導修課。有時候兩堂之間會相隔成幾個鐘

咁耐，甚至會係一早一晚，呢種情況就叫做天

地堂。

雙送飯
自選兩送跟白飯，通常指大學canteen頹飯。

大
學
五
件
事
即讀書、住

hall、拍拖、上
莊和part time
呢五件事。

撰文  
何諾霖
楊卓橋

Our Activities
T O  D O

PREVIOUS

第九屆全港大學澳門學

生聯會理事會交職典禮

本會一年一度的理事會交

職典禮在香港中文大學順

利舉行。除了提供機會及

場所供理事會新舊成員與

各界人士交流：報告現屆

理事會的工作和活動、公

布新一屆理事會的工作大

綱和財政預算和宣傳澳門

本土文化及學生精神，更

重要的是見證新一屆理事

會正式上任。

為實踐本會使命，本會歷

年舉辦數次全港大學參觀

一日遊，公開歡迎澳門各

大高中學生參與，特別針

對準畢業生及有意赴港留

學的同學，並透過參觀大

學四周理境、體驗香港的

大學生活文化和學長學姐

的講解，增加同學對赴港

升學的認識和興趣，有助

參加者選擇合適的心儀大

學和鼓勵澳門學生赴港留

學。

全港大學參觀一日遊 學生大使計劃

為更全面地為澳門學生提

供往香港升讀大學的資

訊，本會挑選了數位在香

港各大大學就讀的學生擔

任學生大使，按照經驗、

所就讀的高中和大學而配

對合適的學弟學妹，主要

負責解答學弟學妹升學的

疑問和協助解決初到香港

留學的難題，亦可提供鼓

勵和建立鞏固的友誼

港葡英三地澳門學生新加

坡智慧城市考察交流團

透過聯同葡國和英國澳門

學生聯會舉辦的新加坡交

流團，讓在港就讀的澳門

學生有機會參觀頂尖大學

—新加坡國立大學的內部

及與其學生會成員交流。

亦能夠參觀新加坡名勝景

點、歷史文物、博物館和

展覽廳， 從而了解新加坡
的歷史和完善的城市規

劃，也能與赴其他地方留

學的澳門學生交流心得。

撰文  
楊卓橋、何諾霖

開SEM飯
香港高等院校

升學輔導講座

開SEM飯是香港大專院
校的一個傳統，因此本會

希望透過舉行是次活動，

令一年級的新生能更深入

地了解香港當地的大學文

化，亦讓他們更加了解彼

此。同時，本會亦希望能

藉此機會，讓來港的澳門

學生認識即將畢業的學姐

學長，讓新生能夠盡快融

入大學的生活，開始他們

人生的新一頁。

有鑒於近年不少澳門中學生

有志赴港升學，本會希望透

過舉辦升學輔導講座為中學

生提供渠道了解香港升學的

準備以及相關的錄取要求，

解答學生對香港升學，報名

手續，選科以及大學生活的

種種疑惑，讓他們在報讀大

學之前能夠作出更充分的準

備，並通過與在港的澳門大

專生的交流，協助中學生決

定升學意向，同時吸引更多

澳門中學生赴港升學。

